
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է 2022 թվականի հուլիսի 7-ի «Հայաստանի Հանրապետության Ջրային օրենսգրքում լրացումներ և փոփոխություններ կատարելու մասին» ՀՀ օրենքի (ՀՕ-316-Ն) 23-րդ և 40-րդ հոդվածների կատարման, ինչպես նաև ոռոգման ոլորտի մի շարք առաջնահերթ և հրատապ լուծում պահանջող աշխատանքների իրականացման անհրաժեշտությամբ։ 

	
	          2.Ընթացիկ իրավիճակը և խնդիրները

           1. 1004-31007 2022 թվականի հուլիսի 7-ի «Հայաստանի Հանրապետության Ջրային օրենսգրքում լրացումներ և փոփոխություններ կատարելու մասին» ՀՀ օրենքի` ՀՕ-316-Ն (այսուհետ՝ Օրենք) 23-րդ հոդվածի համաձայն՝ Ջրային օրենսգրքի 37-րդ հոդվածը լրացվել է հետևյալ բովանդակությամբ՝ «Ջրօգտագործման և էկոլոգիական թողքի փաստացի չափաքանակները հաշվառելու համար Ջրային ռեսուրսների կառավարման և պահպանության մարմնի կողմից, սույն օրենսգրքի 32-րդ հոդվածի 3-րդ մասի 8-րդ կետի համաձայն, ջրօգտագործման թույլտվության մեջ ամրագրվում է տվյալների առցանց փոխանցմամբ ջրահաշվիչ (ջրաչափիչ) սարքեր տեղադրելու պահանջը (բացառությամբ կրկնակի (երկրորդային) ջրօգտագործման դեպքի)։», իսկ Օրենքի 40-րդ հոդվածի 2-րդ մասով վերը նշված պահանջի վերջնաժամկետ է սահմանվել մինչև 2024 թվականի հունվարի 1-ը։ Հաշվի առնելով վերը նշվածը՝ Ջրային կոմիտեն աշխատանքներ է իրականացրել բոլոր ջրօգտագործողների ընկերությունների հետ՝ նրանց կողմից շահագործվող ջրօգտագործման թույտվություն ունեցող ջրառի կետերը (բացառությամբ մեխանիկական եղանակով աշխատող խորքային հորերի, որի համար գումար հատկացվել է ՀՀ կառավարության 14.09.2023թ. N 1579-Ն որոշմամբ) ջրաչափական սարքերով կահավորելու կարիքների հավաքագրման և գնահատման ուղղությամբ։ Տվյալների հավաքագրման և վերլուծության արդյունքում պարզվել է, որ ՀՀ-ում գործող ջրօգտագործողների ընկերությունների կողմից շահագործվում են ջրաչափական սարքերով չկահավորված 197 (30 բաց և 167 փակ) ջրառի կետեր, որոնք անհրաժեշտ է կահավորել առցանց տվյալների փոխանցմամբ ջրահաշվիչ (ջրաչափիչ) սարքերով (տեղեկանքը կցվում է)։ Ջրօգտագործողների ընկերությունների կողմից իրականացվել է շուկայի ուսումնասիրություն, և ստացված գնային առաջարկների միջինացված արժեքի համաձայն, 197 ջրաչափական սարքավորումների ձեռքբերման համար պահանջվել է 167,363.0 հազար դրամ, սակայն Ջրային կոմիտեի կողմից կազմակերպված ՋԿ-ՀԲՄԱՊՁԲ-23/2 ծածկագրով գնումների ընթացակարգի արդյունքում կնքվել են պայմանագրեր և պահանջվող գումարը 84,631.0 հազար դրամով նվազել է՝ (ՋԿ-ՀԲՄԱՊՁԲ-23/2-1 ծածկագրով պայմանագրի (կնքված 15.11.2023թ.)  գինը կազմում է 5,500.0 հազար դրամ և ՋԿ-ՀԲՄԱՊՁԲ-23/2-2 ծածկագրով պայմանագրի (կնքված 15.11.2023թ.) գինը 59,892.0 հազար դրամ, ընդամենը 65,392.0 հազար դրամ։ 30 հատ մակարդակի չափման սարքերի մասով (17,340.0 հազար դրամ) ՋԿ-ՀԲՄԱՊՁԲ-23/2 ծածկագրով ընթացակարգի 1-ին Չափաբաժինը մասնակցի կողմից բողոքարկվել է և դատարանի եզրափակիչ ակտի հրապարակման օր է սահմանվել 27.12.2023թ., հետևաբար, հանվել է նախագծից։


2. 1004-31002 «Արմաշ» ջրհան կայանի ճնշումային խողովակաշարի Սուրենավան համայնքում III գոտու ձախ հեռացնող ջրատարի վերականգնման աշխատանքների վերաբերյալ «Էյջ-Էյ Քոնսթրաքշն» ՍՊԸ-ն և «Արարատ» ՋՕԸ-ն գրություններով դիմել էին Ջրային կոմիտե՝ 01.06.2023թ. կնքված թիվ ՋԿ-ՀԲՄԱՇՁԲ-23/4-Ա պայմանագրով նախատեսված աշխատանքների նախագծային փաստաթղթերում փոփոխություններ կատարելու համար։ Փոփոխություններ կատարելու անհրաժեշտությունն առաջացել է շահագործող «Արարատ» ՋՕԸ-ի և կապալառու ընկերության մասնագետների` տեղում ուսումնասիրություն կատարելուց հետո, որի արդյունքում պարզվել էր, որ նախագծով նախատեսված հատվածներում ЛП-8 վաքերի վերանորոգում կատարելը տեխնիկապես և շահագործման տեսանկյունից վերանորոգելը նպատակահարմար չէ, քանի որ նախագիծն արվել է 2018թ.  և 5 տարի հետո դրանք էլ ավելի են մաշվել և վերանորոգման ենթակա չեն։ Մասնագիտական խմբի անդամները ևս տեղում համոզվել են, որ ջրանցքի նշված հատվածը ենթակա չէ վերանորոգման։ Առաջարկվող փոփոխության արդյունքում նախատեսվում է ծավալաթերթից նվազեցնել վերանորոգման համար նախատեսված գումարները և ավելացնել նոր ЛП-8 վաքերի վերանորոգման գումարները։ Փոփոխության արդյունքում իրականացվելիք աշխատանքների ծավալներում ավելանալու է նաև 35 մ DN630x6մմ պողպատե խողովակի արժեք (ներառյալ հիդրոմեկուսացման աշխատանքները) 3,318.0 հազար դրամ, որն անհրաժեշտ է լինելու դյուկերային հատվածի շահագործման համար ոչ պիտանի դարձած հատվածի փոխարինման համար։ Կապալառու ընկերությունը ներկայացրել է փոփոխված ծավալների ծավալաթերթ-նախահաշիվ ստորագրված և հաստատված կապալառու, տեխնիկական և հեղինակային հսկողություն իրականացնող ընկերությունների կողմից, համաձայն որի պայմանագրի ծավալաթերթ-նախահաշվով նախատեսված աշխատանքները պակասեցվում են 3,071.6 հազար դրամով և ավելացվում՝ 12,536.2 հազար դրամով, ընդամենը անհրաժեշտ գումարը կազմում է 9,464.6 հազար դրամ։ Միաժամանակ, վճարումները կիրականացվեն փորձագիտական եզրակացություն տվող կազմակերպության կողմից համապատասխան փոփոխությունների հաստատումից հետո։
3. 1004-31002 «Երևան» ջրօգտագործողների ընկերության կողմից սպասարկվող Մասիսի տարածաշրջանի Դաշտավան, Նորամարգ, Դարբնիկ, Մասիս, Զորակ, Սիս և Սայաթ-Նովա համայնքների ինքնաշատրվանող խորքային հորերի բաժանարար կետերի փականներով և ջրաչափերով կահավորման շինարարական աշխատանքների վերաբերյալ «Ֆլորա Էներջի» ՍՊԸ-ի հետ 17.08.2022թ. կնքված թիվ ՋԿ-ՀԲՄԱՇՁԲ-22/10-Ա պայմանագրով նախատեսված աշխատանքների նախագծային փաստաթղթերում փոփոխություններ կատարելու անհրաժեշտությունն առաջացել է այն բանից հետո, երբ կապալառու, հեղինակային և տեխնիկական հսկողություն իրականացնող ընկերությունները կատարել են լրացուցիչ ուսումնասիրություններ և պարզել, որ դեռևս 2020 թվականին կազմված նախագծային փաստաթղթերով 15 ինքնաշատրվանող խորքային հորերի բաժանարար կետերում առկա է լրացուցիչ աշխատանքներ կատարելու անհրաժեշտություն, քանի որ ժամանակի ընթացքում կամ փոխվել են «Երևան» ՋՕԸ-ի և համայնքի կարիքները կամ ի հայտ են եկել հանգամանքներ, որոնք հնարավոր չէր կանխատեսել նախօրոք (օրինակ՝ կատարվել են նոր միացումներ, գետնի կամ առկա բետոնային շերտի տակից եղել են այլ միացումներ, անհրաժեշտ է եղել կառուցել բաժանարար հանգույցներ և այլն)։ Մասնագիտական խմբի անդամները կապալառու և տեխնիկական հսկողություն իրականացնող ընկերությունների հետ շրջել են խնդրահարույց կետերում և համոզվել անհրաժեշտ աշխատանքներ իրականացնելու փաստի մեջ։ Նշված 15 ինքնաշատրվանող խորքային հորերի բաժանարար կետերում նախատեսվում է լրացուցիչ իրականացնել 12 հատ փականի մոնտաժում (100մմ և 150մմ տրամագծի), 29 հատ տարբեր տրամաչափի կցաշուրթերի մոնտաժում, 31.5 մ տարբեր տրամաչափի խողովակների (տարբեր հաստության և տրամաչափի (108մմ-ից մինչև 325մմ) մոնտաժում։ «Ֆլորա Էներջի» ՍՊԸ-ն ներկայացրել է փոփոխված ծավալների ծավալաթերթ-նախահաշիվ, համաձայն որի պայմանագրի ծավալաթերթ-նախահաշվով նախատեսված աշխատանքներն ավելանում են 4,155.9 հազար դրամով։
Միաժամանակ, Նախագծով առաջարկվում է թույլատրել փոփոխություն կատարել 2022 թվականի օգոստոսի 17-ին Ֆլորա Էներջի» սահմանափակ պատասխանատվությամբ ընկերության հետ կնքված թիվ ՋԿ-ՀԲՄԱՇՁԲ-22/10-Ա պայմանագրում (այսուհետ՝ պայմանագիր)՝ պայմանագրով սահմանված աշխատանքների կատարման համար տրամադրել նոր ժամկետ՝ 2023 թվականին աշխատանքների կատարման համար ֆինանսական միջոցներ նախատեսվելու դեպքում կողմերի միջև կնքվող համաձայնագիրն ուժի մեջ մտնելուց հետո մինչև սույն թվականի դեկտեմբերի 15-ը, ինչպես նաև չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ ենթակետի պահանջները։ Միաժամանակ, վճարումները կիրականացվեն փորձագիտական եզրակացություն տվող կազմակերպության կողմից համապատասխան փոփոխությունների հաստատումից հետո։

         4. 1072-11009 «Ջրամատակարարման և ջրահեռացման բարելավում» ծրագրի «Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագրի ուղեկցող միջոցառման 3-րդ բաղադրիչ» միջոցառման շրջանակներում նախատեսված էր ջրային ոլորտը համակարգող պետական մարմինների, կազմակերպությունների ինստիտուցիոնալ կարողությունների բարձրացման խորհրդատվական ծառայությունների տրամադրում։ «Գիտեք» ընկերության հետ կնքված  խորհրդատվական ծառայության մատուցման պայմանագրի համաձայն՝ ծառայություններ են մատուցվել 06.07.2021-30.08.2023թթ։ Ջրային կոմիտեի կողմից ՀՀ պետական բյուջեով յուրաքանչյուր տարվա համար նախատեսված է տվյալ տարվա համար հաստատված վճարման չափը՝ ըստ սահմանված ժամանակացույցի, սակայն յուրաքանչյուր տարվա վերջին KFW բանկ ուղարկված մասհանման հայտերի վճարումները կատարվել են հաջորդող տարվա հունվար ամսին, որի հետևանքով ժամանակցույցով սահմանված գումարների վճարումները հետաձգվել են։ Ներկա պահին ՀՀ 2023 թվականի պետական բյուջեով ազատ մնացորդը կազմում է 91,680.34 եվրո, սակայն Ջրային կոմիտեի պարտավորությունը 8-րդ միջանկյալ վճարման համար կազմում է 163,077.75 եվրո, ինչպես նաև ընկերության կողմից սեպտեմբեր ամսվա վերջին ներկայացվել է վերջնական հաշվետվություն, որի հաստատումից հետո անհրաժեշտ կլինի վճարել 70,000.0 եվրո վերջնական գումար։ Անհրաժեշտ գումարը կազմում է 141,397.41 եվրո, որը համարժեք է 55,510.0 հազար դրամին (1եվրո=392.58 դրամ)։

	
	1004-31009 30 ՕԿՋ-երից 18-ի համար առկա են դրական փորձագիտական եզրակացությունները և համալիր փորձաքննության նախապատրաստական փուլում են, 6-ի համար նախագծանախահաշվային փաստաթղթերը, համաձայն փորձագիտական եզրակացության, ենթակա են լրամշակման, մնացած 6–ի մասով փորձաքննությունը ընթացքի մեջ է։ Համալիր փորձաքննության ավարտից հետո կմեկնարկի շինարարական աշխատանքների մրցութային գործընթացը։



	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող 134,522.5 հազար դրամն առաջարկվում է վերաբաշխել ՀՀ 2023 թվականի պետական բյուջեի «Ոռոգման համակարգի առողջացում» ծրագրի «Օրվա կարգավորման ջրավազանների կառուցում և վերակառուցում» միջոցառման մասով հատկացված գումարներից, հաշվի առնելով, որ շինարարական աշխատանքների մրցութային գործընթացը չի մեկնարկել, ինչպես նաև նույն ծրագրի «Զարգացման ֆրանսիական գործակալության աջակցությամբ իրականացվող ոռոգման ոլորտի ֆինանսական կայունության և ոռոգման կառավարման կարողությունների բարելավման դրամաշնորհային ծրագրի խորհրդատվություն և կառավարում» միջոցառման դրամաշնորհային միջոցներից, որի նվազեցումը պայմանավորված է այն հանգամանքով, որ միջոցառման շրջանակներում նախատեսվում է խորհրդատվական ծառայությունների մատուցման պայմանագրի կնքում, որի մասով ընթանում են խորհրդատուի ընտրության մրցութային գործընթացի նախապատրաստական աշխատանքներ։ Նախատեսվող մրցութային գործընթացի ժամանակատարության պատճառով ծառայությունների մատուցումը և դրանց դիմաց նախատեսված վճարումները կհետաձգվեն, հետևաբար, նախատեսված դրամաշնորհային միջոցների մի մասը հնարավոր է վերաբաշխել այլ միջոցառման։ 
2023 թվականի ընթացքում վերաբաշխվող գումարի վերականգնման անհրաժեշտություն չի առաջանա։                                                                         


	
	4.Կարգավորման նպատակը և բնույթը
2022 թվականի հուլիսի 7-ի «Հայաստանի Հանրապետության Ջրային օրենսգրքում լրացումներ և փոփոխություններ կատարելու մասին» ՀՀ օրենքի` ՀՕ-316-Ն, 23-րդ և 40-րդ հոդվածների պահանջի կատարում, ինչպես նաև ոռոգման ոլորտի մի շարք առաջնահերթ և հրատապ լուծում պահանջող աշխատանքների իրականացում։


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
[bookmark: _GoBack] 167 ջրառի կետերը ջրաչափական սարքավորումներով կահավորում, ինչպես նաև ոռոգման ոլորտի մի շարք առաջնահերթ և հրատապ լուծում պահանջող աշխատանքների իրականացում։


	
	  7. Տեղեկատվություն
      «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին»   ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
    «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը չի բխում է որևէ ռազմավարական փաստաթղթից։ 



